
GOUVÈNÈ CUOMO ANONSE $100,000 REKONPANS POU ENFÓMASYON KI KA 

KONDWI A ARESTASYON PRIZONYE KI TE SOVE YO 
 

Nenpòt moun ki gen enfòmasyon ta dwe kontakte Lapolis Eta New York nan 518-
563-3761 

 
Gade Avi Rekonpans lan La 

 

 Gouvènè Andrew M. Cuomo jodia te anonse yon prim $100,000 pou enfòmasyon ki 
kapab kondwi a arestasyon prizonye Richard Matt ak David Sweat ki te sove nan 
Etablisman Koreksyonèl Clinton. Yo konsidere toulède moun sa yo kòm yon danje pou 
piblik la e nenpòt moun ki gen yon posib enfòmasyon oswa konesans sou aktitivte 
inabityèl ta dwe kontakte imedyatman lapolis Eta nan 518-563-3761. Jiska dimanch 
apremdi 250 ajan lapolis ansanm avèk ofisye koreksyon yo ap chèche aktivman 
prizonye sa yo.  
 

“Jodia nap mande èd piblik la pandan nap kontinye fè rechèch pou arete de moun sa 
yo,” Gouvènè Cuomo te deklare. “Yo se asasen ki kondane e premye kòmann biznis 
nou se pou asire ke yo pa enflije plis doulè sou kominote a. Nou ankouraje nenpòt 
moun ki wè yo oswa konnen nenpòt bagay ki kapab ede nan envestigasyon nou an pou 
kontakte Lapolis Eta opli vit ke posib. Avèk èd piblik la, nou pral retounen mesye sa yo 
kote yo apateni – dèyè bawo yo.” 
 

Gouvènè a te fè anons lan apremidi a nan yon konferans laprès avèk otorite sekirite 
piblik Eta New York bay manm medya yo enfòmasyon ajou. Anrejistreman odyo 
konferans lan disponib la. 
 

Yo pral bay an total, $50,000  pou enfòmasyon ki kondwi dirèkteman a apreyansyon 
ansanm avèk arestasyon chak prizonye, Richard Matt ak David Sweat. 
 

Jiska dimanch apremidi:  
• Plis pase 250 ofisyèl prizon ak lapolis te angaje aktivman nan rechèch, enkli 
plis pase 100 polis envestigativ Eta New York ak inite spesyalite pèsonèl. 
• Gad forè Depatman Konsèvasyon Anviwonman ap ede pou asire ke gen yon 
rechèch apwofondi ki fèt nan tout rezo atè a. 

• Lapolis Eta New York ap kontinye kowòdone avèk patnè lokal, eta ak federal 
enkli FBI ak U.S. Marshals. 
• Inite Avyayson Lapolis Eta New York ap ede nan rechèch ayeryen. 

 
Matt ak Sweat te disparèt pandan yon verifikasyon chanm a 5:30 a.m. nan samdi, yo te 
egzekite ak elabore yon plan pou yo sove pou penetre nan mi prizon an ak sekirite ki 
gen ladan koupe nan tiyo metal yo ansanm avèk miray yo nan itilize zouti elektrik 
metalik. Gouvènè Cuomo te vizite wout sove a samdi apremidi; videyo ak foto vizit 
Gouvènè a disponib la.  
 
Enfòmasyon ki soti nan Lapolis Eta New York dekri de evade yo anba. Ou ka jwenn foto 
de evade yo LA. 
 
Richard Matt, 48 ane, yon gason blan, 6’ wotè, 210 liv, avèk cheve nwa ak zwe mawon 
pal. Li gen tatou nan do l “Meksiko pou Toutan”, yon kè nan pwatrin li ak nan zepòl goch 
ak yon ensiy kò maren nan zepòl dwat li. 
 
David Sweat, 34 ane, yon gason blan ki gen wotè, 5’11” longè, 165 liv, cheve maraon 
ak zye vèt. Li gen tatou nan avanbra ansanm avèk dwèt dwat li. 
 
Sweat gen yon santans prizon avi san libète pwovizwa apre kondanasyon li nan Konte 
Broome pou yon kont asasina 1ye degre apre li te koze lanmò yon Cherif Adjwen nan 
dat 4 jiyè, 2002. Yo te transfere Sweat nan etablisman koreksyon Clinton nan dat 30 
oktòb 2003. 
 
Matt gen yon santans prizon 25 pou rive avi apre kondanasyon l nan Konte Niagara pou 
twa kont asasina ak kidnaping, e de kont vòl apre li te fin kidnape yon viktim gason e li 
te lakoz lanmò l pa baton nan dat 3 desanm 1997. Yo te transfere Matt nan etablisman 
Koreksyon Clinton nan dat 10 jiyè 2008.  
 
Yo konsidere toulède kòm yon danje pou piblik la. Si w lokalize yo PA apwoche 
yo. Kontakte 911 oswa Lapolis Eta New York imedyatman nan (518) 563-3761. 

